
         

 
  

Gwitr’it Geenjit Goo’aii 
 
Jii iitsii gwizhah zhit nan ghài’ niinlaii geenjit gwitr’it t’agwäh’ii kat, Aboriginal 
Pipeline Group gugahnuu, jii nikhwinành’ kak dinjii zhuh kat guuveenjit ginaa’eh.  
 
Nagwidadhat June 2003 dài’ aii Trans Canada Pipeline iitsii gwizhah zhit nan ghài’ 
niinlaii geenjit gwitr’it t’agwäh’ii kat tseedhoh guuts’an tr’aåtsaii tå’ee jii iitsii gwizhah 
zhit nan ghài’ niinlaii geenjit gwitr’it t’agwäh’ii kat, Aboriginal Pipeline Group 
gugahnuu sri’ts’àt jii gwitr’it gwizhit t’igiinch’uh. 
 
Iitsii gwizhah zhit nan ghài’ niinlaii geenjit tshit, Fred Carmichael ezhik dài’ juu 
dinuu, “ Nits’oo nihts’àt tr’igîîkhii k’iighè’ tseedhoh diits’an nilii aii ts’àt jii iitsii 
gwizhah zhit nan ghài’ niinlaii geenjit jilch’eii kat gwiiyeendoo t’aih guuts’an tr’ahtsii 
ts’àt yeendoo gwiinzii gwitr’it t’agwahàa’aa geenjit goo’aii, aii k’iighè’ zhat 
nikhwinành’ kak gwidinjii guuveenjit gwiiyeendoo gwiteezah”. 
 
Jii Ehdiitat ts’àt Nagwichoonjik gwa’àn niizhit dài’ gwinoo nan t’eh tshii gwitat nan 
ghài’ natr’igwilik. Juk drin gwiinleii kat jii nan ghài’ atr’ookat giiniidhan. Guuzheh 
gwizhit gwiniidhaa gihee’aa ts’àt vikatr’ahch’uu eenjit vitr’ahdahch’aa giiniidhan. Jii 
nan ghài’ duuleh vah aadrii goo’aii goo nijin gwitr’it zheh gwizhit  gwiinleii gwitr’it 
t’agwäh’ii chan duuleh vitr’ahdahch’aa. 
 
Jii nan ghài’ atr’ookat gwitshih, nan t’eh gwats’àt tr’ooheendal. Aii tå’ee nijin 
vitr’ahdahch’aa gwits’àt tr’ooheendal. Jii nan ghài’ iitsii gwizhah ninjuu gwizhit 
neetr’aazhik. Canada gwizhit iitsii gwizhah 420, 000 kilometers agwähjuu gidi’ih, jii 
t’at iitsii gwizhah niizhit nagwii’ee gugahnuu aii gwizhit nan ghài’ nan gwits’àt 
tr’oonjii vizhit niinlaii, juudin t’atr’ahdahch’aa gwits’àt tr’oonjii geenjit. Jii t’at 
tr’igwinah’ii kwaa, one meter agwähjuu nan t’eh nigwinii’aih. 
 
Ehdiitat ts’àt Nagwichoonjik gwa’àn iitsii gwizhah gwizhit nan ghài’ neetr’ihaazhik 
geenjit tr’igîîkhii. Adài’ gwinoo Canada gwizhit jii iitsii gwizhah nikhwinan kak 
tr’ahtsii geenjit srii gòo’aii kwaa ginuh. Juk drin dinjii kat iitsii gwizhah tr’ahahtsaa 
gwiiniidhan. Juk nihåinehch’i’ kat jii gwitr’it gwichoo gwizhit giheelyaa giiniidhan. 
Canada gwizhit nan ghài’ eenjit gwitr’it t’agwäh’ii kat, daankat gwidilii, jii Ehdiitat 
gwa’àn nan ghài’ ts’àt nan ts’àt khaii hah geenjit dinjii zhuh hah gwitr’it t’igigwäh’ii. 
Iitsii gwizhah 1400 Kilometers agwähjuu jii Nagwichoonjik gwa’àn natr’ihahtsaa 

 



giiniidhan. Jii gwitr’it tseedhoh gwiiyeendoo leii geenjit tr’ooheekat. 
 
Jii nan ghài’ geenjit gwitr’it t’agwäh’ii kat, Imperial Oil, ConoccoPhilips Canada, Shell 
Canada aii ts’àt Exxon Mobil Canada guuvaazhih. Ehdiitat, Parsons Lake ts’àt 
Niglintgak gwa’àn nan ghài’ atr’igwäh’ak gwilat guuts’an nilih. Iitsii gwizhah 
gwiiyeendoo nitshii kwaa zhit nan ghài’ neetr’ihaazhik gahahtsaa, aii t’at aii kaiik’it 
adài’ hee iitsii gwizhah gidi’ii gwiiyeendoo gwiintshii gahahtsaa geenjit Inuvik gwa’àn 
aii nan ghài’ tr’ooheendal ts’àt khaii gahahtsaa. Inuvik gwa’àn jii iistrits’àt iitsii 
gwizhah neetr’ihee’aa ts’àt jii geenjit gwitr’it t’agwäh’ii daankat ts’àt jii iitsii gwizhah 
zhit nan ghài’ niinlaii geenjit gwtr’it t’agwäh’ii kat, Aboriginal Pipeline Group 
gugahnuu,  nihkhah guuts’an heelyah. 

 

Map of gas fields 

Nijin tshuu zhìt nan ghài’ atr’igwäh’aii Inuvik gwa’àn jii nan ghài’ sriitr’iheelyaa.  
Aii tå’ee iitsii gwizhah tsal zhìt neetr’ihaazhik. Aii ts’àt iitsii gwizhah gwiiyeendoo 
nichii zhìt juudin vatr’ooheekat guuts’àt neetr’ihaazhik.  
Juudin jii Ehdiitat goo Nagwichoonjik gwa’àn nan ghài’ atr’igwäh’aii, guuveenjit 
deek’it goo’aii ji’ duuleh jii iitsii gwizhah t’agijähch’uh. Juk nits’oo gwitr’it 
t’agwahaa’aa geenjit giniidikhii. Jii gwiiyeendoo gwitr’it gwiinchii ts’àt gwizhit 
gwitr’it nihåinehch’i’ geenjit goo’aii. Jii Nagwichoonjik gwa’àn nan ghài’ 
atr’igwihee’aa ts’àt iitsii gwizhah gwahahtsaa geenjit gwiintå’oh gwitr’it t’agwahaa’aa, 
gwiinzii sriitr’iheelyaa, khaii nagwidadhat leii gwizhit geenjit gwitr’it t’agwahàa’aa. 
 
Juudin jii Ehdiitat gwa’àn nan ghài’ geenjit tshit nilii kat, jii diits’at agahnuu; 
 

•  Jii nành’ kak gwidinjii, nan ts’àt nits’oo tr’igwindaii yiinjigwichigah’ee. 
•  Dinjii zhuh ts’àt juudin zhat gwa’àn gwindaii hah gwiinzii gigiheekhyaa aii ts’àt 

jidii gwiiniidhan jii gwitr’it zhit nitr’igwihee’aa. 
•  Juudin zhat gwa’àn t’igiinch’uu guuveenjit gè’tr’oonahtan, gwitr’it ts’àt kheenjit 



gwitr’it gwiteelyaa guuveenjit natr’ihahtsaa. 
•  Juudin gwitr’it t’agwah’ii ts’àt juudin nihli’èjuk kat zhat gwa’àn gwindaii 

gwiinzii guk’atr’ahnyahtyaa. 
•  Gwitr’it gwitshih, gwitr’it guuzhik aii ts’àt gwitr’it tå’ee nan gwiinzii 

k’atr’ahnahtyaa. 
 
Jii gwitr’it gwiinzii gwahtsii ji’ duuleh nagwidadhat 2010 jii nan ghài’ iitsii gwizhah 
zhit niinlàih. 

 

   
 
   

 


